
KLUBA VIVO 
Brno: En Brno funkcias Klubo, Societo
kaj  Junularo,  komunaj  kunvenoj  ĉiu-
merkrede kun diversaj kulturaj prelegoj.
La klubo prezentas  sin  en interreto.  Z.
Hršel esperantigis prospekton pri Brno -
La  urbo  en  la  ĝusta  direkto.  En
Masaryk-universitato  J.  Vojáček gvidas
kurson  de  Esperanto  kiel  elekteblan
studobjekton  (49  gestudentoj).  V.
Podhradská  kaj  M.  Malovec  helpas  al
Třebíč kun preparo de SET Lančov. La
junularo  entreprenis  vojaĝon  al  Ukrai-
nio, partoprenis Silvestran ago-semajnon
en Malbork.  J.  Werner gvidis  iniciaton
ELFO.  
Ústí  nad  Labem:  en  2007  sume  15
membroj,  kunvenoj  konsistis  el  parto
prilingva (V. Novobilský), informa (klu-
banoj), kultura (Z. Rusín) kaj korektado
de  hejmaj taskoj (klubanoj).  Komitato:
Em. Prof. RNDr. V. Novobilský (prezi-
danto),  MUDr.  Pavel  Páral  (vicprezi-
danto),  Mgr.  Věra  Novobilská  (kasis-
tino),  Miluše  Krejčová  (Kronikistino).
Ĉefa  aranĝo  estis  la  19-a  Internacia
Kultura  Festivalo.  J.  Laube  prilaboris
broŝuron pri kultura integriĝo de Eŭropo
(ĉeĥe  kaj  Esperante,  eldonis  KAVA-
PECH).  Z.  Rusín  gvidas  kurson  en
Teplice,  esperantigas  versojn  de  lokaj
poetoj kaj enĉeĥigas libron  Esperanto -
la  nova  latino  de  la  eklezio.  J.  Kříž
gajnis premion en Ĉina Radio Internacia
kaj  prelegis  en pluraj  lokoj  pri  Bertha
von Suttner.
Třebíč: Tri etapoj de SET Lančov, kie
estis rekonstruitaj  lavejoj kaj necesejoj.
En  Okříšky  infanoj  de  d-ino  Kamila
Bártlová  denove  akiris  premiojn  en
desegno-konkurso:  Petr  Kovář  el

infanĝardeno  de  Okříšky  ricevis  la
unuan  premion  en  Esperanto-konkurso
de la franca urbo Lunay. Komence de la

nova  jaro  2008  en
la  urbodomo  de
Okříšky  realiĝis
ekspozicio  pri  ko-
respondado per Es-
peranto.  Pri  la
ekspozicio  infor-
mis  lokaj  gazetoj
Deník kaj Horácké
noviny.

En Brno filmis televido
La  31-an  de  januaro  2008  vizitis  la
Klubon de Esperantistoj en Brno redak-
torino  de  Ĉeĥa  Televido  Alena  Šedivá
kun kameraisto  kaj  filmis informon pri
Esperanto.  Marek  Blahuš  invitis  dekon
da gejunuloj  kaj  prezentis  kun  ili  mal-
longan  kurson,  la
redaktorino plurajn
intervjuis.  Ili  pre-
nis ankaŭ bildon de
modernaj  libroj  en
Esperanto.  El  la
materialo  ili  faris
duminutan  filmet-
on,  kiu  estis  elsendita  la  19-an  de
februaro 2008.

Nova junulara komitato
En Světlá nad Sázavou Ĉeĥa Esperanto-
Junularo la 26-an/28-an de oktobro 2007
elektis  novan  komitaton:  prezidanto
Marek  Blahuš,  vicprezidanto  Daniel
Mrázek,  kasistino  Dagmar  Chvátalová,
komitatanoj  Miroslav  Hruška  kaj  Aleš
Tomeček. Revizia komisiono: T. Břichá-
ček, P. A. Dohnálek, J. Urbánek.

